
                                                         ՆԱԽԱԲԱՆ 
 
 

Թեմայի արդիականությունը: Արդյունավետ ուսուցում կազմակերպելու, կրթության 

բովանդակությունը մատուցելու և կրթության նպատակներն իրականացնելու համար 

անհրաժեշտ են որոշակի մեթոդներ, հնարներ և ձևեր: Մեթոդների ընտրությունը և 

կիրառությունն ինքնանպատակ լինել չի կարող: Այն կապված է բազմաթիվ խնդիրների և 

նպատակների հետ, որոնք իրական լուծում կարող են ստանալ միայն հատուկ 

պլանավորված և կազմակերպված ուսումնական գործընթացի միջոցով: 

Պայմանականորեն ուսուցման մեթոդներն այսօր երկու խումբ են կազմում` ավանդական 

և նոր ժամանակակից մեթոդներ: Ավանդական են համարում բացատրական զննական 

այն մեթոդները, որոնց հիմքում ընկած է պատրաստի տեղեկատվության (գիտելիքի) 

պարզ փոխանցումը սովորողին և վերջինիս կողմից դրա պարզ վերարտադրումը: 

Ժամանակակից մեթոդների հիմքում ընկած է սովորողի ինքնուրույն ուսումնական 

գործունեությունը, գիտելիքի ձեռքբերման գործընթացում նրա անմիջական, ակտիվ 

մասնակցությունը այդ գործընթացին: Համագործակցային ուսուցման ժամանակ 

սովորողը պասիվ ընկալողից վերածվում է հայտնագործողի, հետազոտողի, 

հետաքրքրասերի: Մեր ուսուցման գործընթացի կարևոր գործառույթներից մեկը 

հետազոտական, ստեղծագործական աշխատանքի խթանումն է: Ուսուցիչը դառնում է 

կազմակերպիչ, խորհրդատու, համակարգող: 

Օտար լեզու ուսումնասիրելու միջին և ավարտական փուլերում աշակերտները 

պետք է ոչ միայն ազատորեն կիրառեն տարբեր օտարալեզու խոսակցական 

արտահայտություններ, այլև պետք է կարողանան դրանք փոխարկել, փոխակերպել, 

թարգմանել, առաջարկել նույն արտահայտությունների գրական, պաշտոնական, 

հրապարակախոսական, գիտական ոճական առումով այլ համարժեքները: 

Աշխատանքի նպատակը: Աշխատանքի նպատակն է ուսումնասիրել և ներկայացնել 

գերմաներենի բանավոր խոսքի զարգացման հնարավորությունները համագործակցային 

մեթոդով` խճանկարի միջոցով: 

Աշխատանքի կառուցվածքը և ծավալը: Աշխատանքը բաղկացած է հետևյալ 

մասերից` նախաբան, գրականության ակնարկ, գործնական համատեքստ, 

հետազոտության ընթացք, տվյալների մշակում և վերլուծություն, եզրակացություն և 

օգտագործված գրականության ցանկ: 



4 
 

 
 

                            ԳՐԱԿԱՆ  ԱԿՆԱՐԿ 

 

Օտար լեզվով բանավոր խոսքի ընկալումը լեզվի իմացության հիմնարար 

բաղադրիչներից է և դրա ուսուցումը իրավամբ կազմում է օտար լեզվի դասավանդման 

հենասյուներից մեկը։ Հաղթահարման տեսանկյունից դիտարկելիս, խոսքի ընկալումը, 

լինելով որոշիչ գործոն հաղորդակցության գործընթացում, միաժամանակ լեզվական չորս 

հմտություններից (խոսել, լսել, գրել, կարդալ) ամենադժվարն է: Չէ՞ որ լեզվի իմացության 

իրական մակարդակը ակնհայտորեն պարզ է դառնում միայն լեզվակրի հետ 

անբռնազբոս, ոչ նախօրոք ծրագրված զրույցի ժամանակ։ Թե հաղորդակցության 

ժամանակ ինչպիսի կարևորություն է ներկայացնում բանավոր խոսքի ընկալումը կարելի 

է դատել հետևյալ պարզ փաստից։ Գիտնականները հաշվարկել են, որ մեծահասակներն 

իրենց ժամանակի մոտ 70%-ը ծախսում են հաղորդակցության վրա, որից մոտ 45% -ը 

բաժին է ընկնում լսելուն։ Երբ այն համեմատում ենք խոսելու 30%-ի, կարդալու 16%-ի և 

գրելու 9%-ի հետ ապա պարզ է դառնում, որ առյուծի բաժինը լսելու գործընթացինն է՝ 

այսինքն՝ բանավոր խոսքի ընկալմանը։ Հստակորեն կարող ենք ասել, որ այս գործոնը 

արտացոլված է օտար լեզվի ցանկացած միջազգային ճանաչում վայելող քննության 

կառուցվածքում և այլն։ Այդ քննությունների առաջին կամ երկրորդ բաժինը (ոչ երբեք 

վերջինը) նվիրված է բանավոր խոսքը հասկանալուն։ Նույնպիսի մոտեցում է դրսևորված 

ՀՀ Ազգային կրթության դպրոցական ծրագրերում1, Բոլոնիայի գործընթացի 

շրջանակներում օտար լեզվին վերաբերող փաստաթղթերում2, որտեղ ունկնդրելու, 

բանավոր խոսքն ընկալելու հմտությունների ուսուցումը դասավանդման պարտադիր 

անհրաժեշտ մաս է կազմում և շարադրված է մանրամասնորեն, փուլ առ փուլ՝ 

առանձնացնելով նշաձողերը3։ Լսելու, բանավոր խոսքի ընկալման հմտությունները խիստ 

կարևորվում են ոչ միայն օտար լեզվով քննությունների, այլև՝ ընդհանրապես մարդու 

կենսագործունեության ամենատարբեր ոլորտներում անհատի պիտանելիությունը 

գնահատելու ժամանակ։ Այսպես օրինակ, ԱՄՆ-ի աշխատանքային դեպարտամենտում 

Կենսական հմտությունների գրանցման կոմիտեի կողմից 1991 թվականի սահմանած 

երեք բազային հմտություններից մեկը լսել-հասկանալու հմտությունն է4։ Կամ, օրինակ, 

Ավստրալիայի 

ռազմաօդային ուժերում լսելու հմտությունների մակարդակը ստուգելու համար ապագա 

օպերատորներին առաջարկվող թեստի ժամանակ դիմորդները պետք է մեկ անգամ 

միայն լսելով միանգամայն անծանոթ արհեստական, հորինված լեզվից անմիջապես 

թարգմանություն կատարեն՝ դրա քերականության և բառապաշարի վերաբերյալ կարճ 

ցուցումներ ստանալուց հետո։ Սա ամենակարևոր քննություններից մեկն է համարվում ։ 

Նման օրինակները բազմաթիվ են։ Ահա թե ինչու, հատկապես այսօրվա բարձր 

տեխնոլոգիաների և գլոբալ աշխարհաքաղաքականության դարաշրջանում օտար լեզու 

սովորեցնող և ոչ մի դասընթաց կամ դասագիրք չի կազմվում առանց օտար լեզվով խոսքի 

ընկալման հմտությունները զարգացնող աշխատանքների կամ նյութերի: Լսել և խոսքի 

իմաստն ընկալել սովորեցնող վարժանքները միտված են ինչ-որ տեղ կրկնելու լեզուն 

սովորելու բնական ճանապարհը՝ համահունչ մարդու մեջ դրված բնական 

մեխանիզմներին։ 

Բանավոր խոսքը զարգացնելու կարևորագույն գործոններից մեկն այն է, որ նյութը 

պետք է հետաքրքիր և համահունչ լինի ուսանողի ներկայիս հետաքրքրություններին՝ 

առաջացնելով հետաքրքրվածություն։ Յուրաքանչյուր աշակերտ անպայման պետք է 

հստակ պատկերացնի բանավոր խոսքի ընկալման իր խնդիրներն ու նպատակները։ Նրա 

մոտ պետք է ձևավորված լինի գիտակցական պատասխանատվություն սեփական 

հմտությունների զարգացման համար՝ զուգորդված նպատակադրվածությամբ և 

հետաքրքրվածությամբ, քանի որ կամային տրամադրվածությունը և խնդրի հստակ 

գիտակցումը կարևոր են լավ արդյունքի հասնելու համար։ 

                          ԳՈՐԾՆԱԿԱՆ ՀԱՄԱՏԵՔՍՏ 

 

Մինչև հետազոտության սկսելը ես մտածել եմ հետևյալ խնդիրների մասին. 

 
 Բանավոր խոսքի զարգացում 

 Խմբերով աշխատելու կարողունակություն 

 Ստեղծագործական մտքի զարգացում 

 Առարկայի հանդեպ հետաքրքրության խթանում 

 Առաջադիմության բարձրացում 

 Ինքնուրույն աշխատելու կարողունակություն 

Վերը թվարկվածները դասակարգում եմ ըստ առաջնահերթության: Առաջնահերթ 

համարում եմ այն խնդիրը, որի լուծման դեպքում կդիտվի ամենաշոշափելի դրական 

արդյունքը ուսուցման գործընթացում: Առանձնացնում եմ այն օբյեկտը, որում առկա է այդ 

խնդիրը, այս դեպքում ես խնդիրը դիտարկում եմ դասարանում` 7 դասարանում: 

Իմ հետազոտության տիպը բնական է, քանի որ փորձարկումն ընթացել է 

մանկավարժական գործընթացի սահմաններում: Դուրս եմ բերել խնդրի 

առանձնահատկությունները, դրանց տարբեր կետերը, ուսումնասիրել եմ այդ խնդիրների 

վերաբերյալ գրականության մեջ առկա փորձը: 

Գիտական գրականության ուսումնասիրությունը ինձ թույլ է տալիս 

պարզաբանելու, թե իմ կողմից փորձարկվող խնդիրը որքանով է ուսումնասիրված 

փորձագետների կողմից, խնդրի վերաբերյալ ինչպիսի գիտական քննարկումներ են 

առկա, որ մոտեցումներն են հնացած, որ հարցերը դեռ լուծում չեն գտել և այլն: 

Տեղյակ եմ պահել դպրոցի տնօրենին հետազոտության անցկացման մասին: 

Ընտրել եմ համագործակցային ուսումնառության մեթոդներից խճանկարի մեթոդը որպես 

կախյալ փոփոխական` համեմատելով ավանդական դասը և այս մեթոդով դասը` 

տեսնելու թե արդյոք վերջինս ավելի նպաստավոր և արդյունավետ միջոց է բանավոր 

խոսքը զարգացնելու նպատակով: 

Ենթադրում եմ, որ համագործակցային ուսումնառության մեթոդով կունենամ 

ավելի արդյունավետ արդյունք: Հետազոտության վերջնարդյունքում ակնկալում եմ 

ստանալ հետևյալ հարցերի պատասխանները. արդյո՞ք համագործակցային 

ուսումնառության մեթոդները կարող են բարձրացնել աշակերտների առաջադիմությունն 

ու հետաքրքրությունն առարկայի հանդեպ, մասնավորապես բանավոր խոսքի 

զարգացման հարցում: 

Ես ներառված եմ հետազոտությանը: Իմ դիտարկումը կատարվել է որոշակի 

հաճախականությամբ. անցկացրել եմ 2 դաս: Տվյալների հավաքագրումը կատարվել է 

ուղղակի «անմիջական», քանի որ ես անմիջապես գրանցել եմ դիտարկման ընթացքում 

տեսածը:  Առաջին փորձնական դասը անցկացրել եմ ավանդական դաս                                              առանց որևէ 

համագործակցային մեթոդ   կիրառելու,  իսկ երկրորդ   դասը` 

համագործակցային մեթոդով` խճանկարի մեթոդով /խմբային աշխատանք/: Չափեցի 

բանավոր   խոսքի  զարգացմանը նպաստող  պայմանները,  ավանդական դասի և 

համագործակցության մեթոդի դեպքում: Երկու դասերին էլ տվել եմ ամփոփիչ գրավոր 

աշխատանք արդյունքները համեմատելու համար: Դիագրամի միջոցով համեմատել եմ 2 

դասերի ընթացքում աշակերտների ցուցաբերած առաջադիմության արդյունքները: 

Ակնկալվող արդյունքներ. 

 նյութի բազմակողմանի և խորը ուսումնասիրություն 

 հոգատար վերաբերմունք շրջապատող աշխարհի նկատմամբ 

 բառարաններից, համացանցից, հանրագիտարաններից, գրքերից 

տեղեկություններ հավաքելու հմտությունների ձևավորում 

 հաշվետու լինելու կարողություն և անձնական պատասխանատվության 

ձևավորում 

 հաղորդակցման հմտությունների ձևավորում 

 համագործակցային մթնոլորտի ստեղծում 

 զարգանում է սովորողի պատասխանատվության զգացումը, միմյանց հաշվետու 

լինելու հատկությունը՝ խմբի ընդհանուր հաջողությունն ապահովելու հարցում: 

                         ՀԵՏԱԶՈՏՈՒԹՅԱՆ ԸՆԹԱՑՔԸ 

Հետազոտությունն անցկացրել եմ 7-րդ դասարանում: Անցկացրել եմ 2 

հետազոտական դաս նույն թեմայով, որտեղ առաջին դասը եղել է ավանդական դաս, 

իսկ երկրորդը` համագործակցային մեթոդով: Հետազոտության թեման է բանավոր խոսքի 

զարգացումը համագործակցային մեթոդով`խճանկարի միջոցով: Հետազոտության 

նպատակն է համեմատել համագործակցային մեթոդով /խմբային աշխատանք/ դասի և 

ավանդական դասերի արդյունավետությունը` ուղղված բանավոր խոսքի զարգացմանը: 

Դասի թեման է «Գնումներ»: Աշակերտներին հանձնարարված էր ուսումնասիրել 

խանութների տեսակները և սովորել անվանումները: Արդեն սովորել են որոշակի 

բառապաշար գնումների վերաբերյալ, գաղափար ունեն խանութների տեսակների 

մասին: 

Այսօր զարգացնելու են վերոնշյալ գաղափարները, լրացնելու են որոշակի բառապաշար 

նյութի մասին, օգտագործելու են դրանք իրավիճակային նկարները ներկայացնելիս: 

Սովորողները կկարողական կառուցել բանավոր խոսք թեմայի շրջանակներում` 

իրավիճակային նկարները ներկայացնելով: Ակնկալվում է, որ աշակերտները ընդլայնելու 

ե իրենց մտահորիզոնը` գիտելիքների հիման վրա, զարգացնելու են վերլուծությունները և 

քննարկումներ կատարելու հմտությունները, ինչպես նաև զարգացնելու են առանցքային 

բառեր որոնելու և դրանց հիման վրա ամփոփ միտք ներկայացնելու հմտություն: 

Ակնկալվող վերջնարդյունքներն են այն, որ աշակերտը կարողանա առօրյա գնումների 

հետ կապված բառապաշարը օգտագործել, ներկայացնել տարբեր խանութների 

անունները և կազմել նախադասություններ նոր ձեռք բերված բառապաշարով: 

Դասապլանում նախապատրաստել եմ հարցեր, որոնք կօգնեն աշակերտին 

պարզաբանելու դասի խնդրահարույց կետերը, կազմել եմ աշխատանքներ, որոնք 

կնպաստեն նոր բառապաշարի յուրացմանը և կիրառմանը: Դասի ընթացքում կիրառել 

եմ բանավոր հետադարձ կապ դրական խոսքի միջոցով: Ուսումնառության մասին 

վկայությունը ձևավորող գնահատման դեպքում ստացել եմ տրված աշխատանքների 

միջոցով, իսկ ամփոփիչ աշխատանքի դեպքում` միավորային գնահատականի միջոցով: 

Դասը սկսվեց ողջույնի խոսքով, այնուհետև կատարել եմ բացակա աշակերտների 

ստուգում: Գրատախտակին փակցրեցի դիդակտիկ նյութեր գնումների վերաբերյալ: 

Պարզաբանեցի և աշակերտներին փոխանցեցի տվյալ դասաժամի ուսումնառության 

նպատակը, աշակերտների միջոցով ձևակերպեցի թիրախները: 

Մտագրոհի միջոցով կապ ստեղծվեց իրենց ունեցած նախկին գիտելիքների հետ և 

կառուցվեցին նոր գաղափարներ ու մտքեր: Աշակերտներին տրվում են տարբեր 

խանութների տեսակների անուններով առաջադրանքներ անհատական թերթիկների 

վրա համապատասխան բառապաշարով: Աշակերտները մտածում են և արտահայտում 

են իրենց մտքերը: Աշխատանքները ամփոփվում են հայտորոշիչ հարցերով: Այս փուլի 

նպատակն է նախապատրաստել աշակերտներին ամփոփիչ աշխատանքին: 

Աշակերտներին տրվեց ամփոփիչ գրավոր աշխատանքը առանձին անհատական թղթերի 

վրա, կատարվեց միավորային գնահատում: 

Բոլոր աշակերտները մասնակցում էին դասին: Աշակերտները ներգրավված էին 

դասապրոցեսում: Կարողանում էին հաղորդակցվել գերմաներենով, կազմել 

նախադասություններ գնումներ թեմայի վերաբերյալ: Նույնիսկ ոչ շատ լավ 

ընդունակություններով աշակերտները կարողանում էին արտահայտվել: Սակայն մի 

փոքր թերանում էին կիրառել նոր բառապաշարը: Կցանկանայի զույգերով աշխատանք 

հանձնարարել, կազմել երկխոսություն, սակայն ժամանակի սղության պատճառով դա 

չէի ներառել պլանավորման մեջ: Սովորեցին շատ նոր բաներ խանութների տեսակների 

մասին/անվանումնեը անգլերենով/ և թե ինչ կարող են գնել այս կամ այն խանութից: 

Ամփոփելով աշակերտների կատարած աշխատանքները` պարզեցի, որ աշակերտները 

լավ են յուրացրել նյութը, սակայն կարող էին էլ ավելի լավ գրել աշխատանքը, իսկ 

բանավոր խոսքը կցկտուր էր: Նախատեսել էի տրված աշխատանքների միջոցով խթանել 

աշակերտների մասնակցությունը, բանավոր առօրյա խոսքային հմտությունները և 

ունակությունները, ընդլայնել «Գնումներ» թեմայի մասին նրանց գիտելիքները, կարծում 

եմ դա ստացվեց: Ցանկանում էի աշակերտների մոտ հետաքրքրության աճ արձանագրել: 

Կարելի է ասել, որ դա ևս ստացվեց, որովհետև աշակերտները ոգևորված էին: Ամփոփիչ 

աշխատանքի որակը կազմել է 50%: Որպես տնային աշխատանք հանձնարարվեց 

սովորել գնումների մասին տեքստը: 

Հետազոտության երկրորդ դասը անցկացրել եմ նույն թեմայով, սակայն այս 

անգամ արդեն համագործակցային մեթոդով` խճանկարով: Աշակերտները արդեն 

սովորել են ապրանքների անունները, գաղափար ունեն խանութների տեսակների մասին, 

Այսօր զարգացնելու են վերոնշյալ գաղափարները, ավելացնելու են որոշակի 

բառապաշար և նյութ խանութների մասին` օգտագործելով ածականների 

համեմատության աստիճանները: Ակնկալվում է, որ սովորողները կկարողական 



10 
 

կառուցել բանավոր խոսք թեմայի շրջանակներում խճանկարի մեթոդով: Կարող են նաև 

զարգացնել վերլուծություններ և քննարկումներ կատարելու հմտություններ, ինչպես նաև 

կզարգացնեն բանավոր խոսքի հմտություններ և կարողություններ: Ակնկալվող 

վերջնարդյունքներն են. կարողանալ ներկայացնել նյութը առավել հարուստ և 

բովանդակալից` համագործակցելով միմյանց հետ, գիտակցել միմյանց օգնելու 

կարևորությունը, յուրացնել դրանց լավագույն արժեքները, լսել դասընկերոջը, հարգել 

նրա տեսակետը, ապահովել դրական փոխկապակցվածություն: Սովորողները 

բաժանվում են հենակետային խմբերի: Խմբի յուրաքանչյուր անդամ դառնում է որևէ 

ենթաթեմայի փորձագետ: Փորձագետներն ուսումնասիրում են իրենց ենթաթեման, 

հավաքում են տեղեկատվություն: Սովորողները համագործակցային խմբերով միևնույն 

թեմայի շուրջ աշխատում են առանձին ուղղություններով: Բոլոր խմբերի գործունեության 

արդյունքները միավորվում և դառնում են ողջ դասարանի սեփականությունը: Այսպիսով` 

նյութն ուսումնասիրվում է հատվածաբար կամ տարբեր կողմերից, ապա պատկերն 

ամբողջանում է, երբ միավորում են խմբային աշխատանքների արդյունքները: Խճանկարը 

համագործակցային ուսուցման մեթոդ է, որի կիրառության ժամանակ սովորողները 

խորամուխ են լինում ուսումնական նյութի որոշակի հատվածի, որոշակի 

հիմնախնդիրների մեջ և դրանք ուսուցանում իրենց ընկերներին:Կազմել եմ 

աշակերտների համագործակցող խմբեր, որոնցում ներառված են բարձր 

առաջադիմություն և ցածր առաջադիմություն ունեցող աշակերտներ: Դասապլանում 

նախապատրաստել եմ հարցեր, որոնք կօգնեն աշակերտին պարզաբանելու դասի 

խնդրահարույց կետերը: Կազմել եմ հայտորոշող հարցեր, որոնք կօգնեն հայտնաբերել, 

թե որ մակարդակում է գտնվում և որն է լինելու դասի հաջորդ քայլը: Համագործակցային 

ուսումնառության մեթոդով` խճանկարով, փորձելու եմ էլ ավելի մոտիվացնել 

աշակերտներին արտահայտել իրենց մտքերը: Դասի ընթացքում կիրառելու եմ բանավոր 

հետադարձ կապ դրական խոսքի միջոցով: Ուսումնառության մասին վկայությունը 

ձևավորող գնահատման դեպքում ստանալու եմ հարցադրումների միջոցով, իսկ 

ամփոփիչ աշխատանքի դեպքում` միավորային գնահատականի միջոցով: 

Աշակերտներին բաժանել եմ այնպես, որ խմբում լինեն խառը ընդունակություններով, 

փորձառությամբ և սեռով պայմանավորված, տվել եմ 4 տարբեր առաջադրանքներ 

յուրաքանչյուր խմբին: Աշակերտները խմբերով աշխատում են տրված առաջադրանքի 

վրա, այնուհետև ամփոփվում են աշխատանքները: Խմբերը վերակազմավորվում են, 

յուրաքանչյուր խմբում 1 աշակերտ նախորդ խմբից: Տրվում է նույն աշխատանքը բոլոր 

խմբերին: Աշխատանքն ավարտելուց հետո ամփոփվում է հայտորոշող հարցերով, 

աշակերտները ակտիվորեն արտահայտվում են, պատասխանում են հարցերին, կազմում 

երկխոսություններ իրավիճակային պատկերների հիման վրա: Այս փուլում 

աշակերտները նախապատրաստվեցին ամփոփիչ գրավոր աշխատանքին: Կատարվեց 

միավորային գնահատում: Բոլոր աշակերտները ակտիվորեն մասնակցում էին դասին: 

Համագործակցությունը հաջողված էր: Աշակերտները ներգրավված էին 

դասապրոցեսում: Շատ լավ կարողանում էին հաղորդակցվել գերմաներենով, միմյանց 

սովորեցնել իրենց յուրացրած թեմաները: Նույնիսկ ոչ շատ լավ ընդունակություններով 

աշակերտները կարողանում էին արտահայտվել: Ամեն ինչ ստացվեց պլանավորածի  

պես: Սովորեցին շատ նոր բառեր գնումների վերաբերյալ, խանութի անունները, 

կազմեցին հետաքրքիր երկխոսություններ: Ամփոփելով աշակերտների կատարած 

աշխատանքները` պարզեցի, որ աշակերտները բավականին լավ են յուրացրել նյութը, 

կարողանում են համագործակցային ուսումնառության մեթոդով զարգացնել բանավոր 

խոսքը և կիրառել: 

Նախատեսել էի խճանկարի միջոցով խթանել աշակերտների մասնակցությունը, 

համագործակցային հմտությունները և ունակությունները, ընդլայնել գնումների մասին 

գիտելիքները, կարծում եմ դա ստացվեց: Ցանկանում էի աշակերտների մոտ 

հետաքրքրության աճ արձանագրել: Կարելի է ասել, որ դա ևս ստացվեց, որովհետև 

աշակերտները բավականին ոգևորված էին և ակտիվ: Ամփոփիչ աշխատանքի որակը 

կազմեց 75%: 

ՏՎՅԱԼՆԵՐԻ ՄՇԱԿՈՒՄ ԵՎ ՎԵՐԼՈՒԾՈՒԹՅՈՒՆ 

 

 

Ամփոփելով իմ կատարած 2 հետազոտական դասերը` ես եկա այն 

եզրահանգման, որ համագործակցային ուսումնառության մեթոդը ավելի արդյունավետ 

գործիք է բանավոր խոսքի զարգացման գործում, ինչպես որ ցույց տվեց իմ 

հետազոտությունը տվյալ դասարանում: Ստորև ներկայացված է համեմատությունը 2 

դասերի միջև. 

  Բանավոր խոսքի զարգացման արդյունավետությունը ավանդական և 

Համագործակցային    մեթոդի   համեմատությամբ` 

1-ին դասին `50 %  

2-րդ դասին` 75% 

 
Համագործակցային ուսուցումը փոխում է աշակերտի և ուսուցչի դերը դասարանում։ 

Դասավանդման և ուսուցման ղեկավարումը բաժանվում է աշակերտների խմբերի                           կողմից 

(միջև)։ Աշակերտները ավելի շատ հնարավորություն են ստանում սովորելու, հարցնելու, 

միմյանց հետ կիսվելու, ինչպես նաև քննարկելու իրենց գաղափարները։ Համագործակցային 

ուսուցումն օգնում է աշակերտներին ներգրավելու բանավեճի և քննարկել տարբեր 

հեռանկարներ։ 

Հետազոտությունից առաջ իմ առջև դրել էի հետևյալ խնդիրները. ինչպես    մոտիվացնել 

աշակերտներին` խթանելով բանավոր խոսքի զարգացումը, ինչպես 

զարգացնել ստեղծագործական միտքը հաղորդակցվելիս, հետաքրքրություն առաջացնել 

առարկայի հանդեպ և այդ ամենի արդյունքում բարձրացնել աշակերտների 

առաջադիմությունը: Առաջնահերթ համարում եմ հետևյալ խնդիրները, որի լուծման 

արդյունքում կարելի է հասնել հաջողության: Աշակերտի բանավոր խոսքի զարգացման 

արդյունավետ ձևը բնական հաղորդակցումն է: Դրա համար պետք է աշակերտի համար 

ստեղծել բնական հաղորդակցության միջավայր: Ցանկացած աշակերտի գործունեության 

ժամանակ պետք է քաջալերել աշակերտի արտահայտվելու ցանկությունը, 

հնարավորություն տալ նրան ազատ և անկաշկանդ խոսելու, քանի որ որքան մեծ է 

աշակերտի արտահայտվելու, խոսելու ցանկությունը, այնքան մեծ է նրա խոսքի հղկված 

լինելը: Աշակերտների ստեղծագործական մտքի զարգացման համար հանձնարարել էի 

շարունակել նախադասությունները տրված թեմայի վերաբերյալ: Յուրաքանչյուր 

աշակերտին ցուցաբերվեց անհատական մոտեցում, իրենց կատարած աշխատանքները 

արժանացան խրախուսանքի և գովասանքի, ինչը էլ ավելի ոգևորեց աշակերտներին և 

մեծացրեց առարկայի հանդեպ հետաքրքրությունը: 

Բանավոր խոսքը պահանջում է ավելի շատ հմտություններ և գիտելիքներ, քան 

պարզապես քերականորեն ճիշտ նախադասություններ կազմելը և բառապաշար 

ունենալը: Մի շարք պատճառներով օտար լեզվով խոսելն ավելի դժվար է, քան գրելը, 

որպեսզի աշակերտները կարողանան հաղթահարել այդ դժվարությունները և ձեռք բերեն 

հաղորդակցման հմտություններ, անհրաժեշտ է, որ ուսուցիչները հետևեն որոշակի 

սկզբունքների և ստեղծեն իրական կյանքին մոտ իրավիճակներ բանավոր 

հաղորդակցությունը խթանելու համար: Օտար լեզվի իմացությունը նպաստում է 

սովորողների ընդհանուր կրթությունը, զարգացնում նրանց ճանաչողական 

կարողությունները, խոսքն ու մտածողությունը: Այդ պատճառով էլ օտար լեզվի 

դասավանդումը հանրակրթական դպրոցում խիստ կարևորվում է: Հաղորդակցվել 

նշանակում է ընկալել լսածը կամ ընթերցածը և տալ տրամաբանական պատասխան 

գրավոր կամ բանավոր: Բանավոր հաղորդակցվելիս աշակերտի համար ամենակարևոր 

խոչընդոտը կարող է լինել նրա հոգեբանական բարդույթը սխալվելու և ընկերների 

ծիծաղին արժանանալու վախը, այդ պատճառով ինչ-որ բան ասելուց առաջ աշակերտին 

մտահոգում է ոչ թե ինչ ասելու, այլ ինչպես ասելու խնդիրը: Այստեղ օգնության են գալիս 

համագործակցային մեթոդները, որոնք լայն հնարավորություն են տալիս աշակերտներին 

միմյանց հետ համագործակցելու, շփվելու, գիտելիքներով կիսվելու, միմյանց կարծիքը 

հարգելու, ինչպես նաև զարգանում է սովորողի պատասխանատվության զգացումը, 

միմյանց հաշվետու լինելու հատկությունը՝ խմբի ընդհանուր հաջողությունն 

ապահովելու հարցում: 

                                      ԵԶՐԱԿԱՑՈՒԹՅՈՒՆ 

 

Գերմաներեն  լեզվի ուսուցման գործընթացում բանավոր խոսքի զարգացումը 

պահանջում է խոսքային և ոչ խոսքային միջոցների համակցված, համակարգված 

մոտեցում: Անհրաժեշտ է խթանել դասարանում աշակերտների բանավոր 

հաղորդակցումը: Կարևոր է, որ աշակերտները ներգրավված լինեն իրական ակտիվ 

հաղորդակցության մեջ, ստեղծվի համագործակցային մթնոլորտ: Նրանք պետք է իրար 

հետ հաղորդակցվելու, իրար տեղեկություն հաղորդելու կամ հարցերի միջոցով 

տեղեկություն ստանալու անհրաժեշտությունը և կարևորությունը զգան: Ակնհայտ է, որ 

կարդալ սովորում են կարդալով, բնականաբար, խոսել կսովորեն խոսելով: Հետևաբար 

բանավոր խոսքը զարգացնելուն կարող են խթանել բազմաթիվ մեթոդներ, որոնցից մեկն է 

համագործակցային ուսումնառության մեթոդը, իմ կատարած հետազոտական 

աշխատանքի դեպքում` խճանկարի մեթոդը: 

Օտար լեզվին տիրապետելը օգնում է աշակերտին հաջողությունների հասնել ոչ 

միայն ուսման մեջ, այլ հետագայում կյանքի և աշխատանքային տարբեր փուլերում, 

ինչպես նաև կարիերա ստեղծելիս: Հետևաբար մեծ կարևորություն պետք է տալ բանավոր 

խոսքի դասավանդմանը և աշակերտների համար ստեղծել կենդանի աշխույժ զրույցի 

տրամադրող մթնոլորտ, որը ակտիվ և հետաքրքիր դասի գրավականն է: Յուրաքանչյուր 

դասի գերագույն նպատակն այն է, որ աշակերտները օգուտ ստանան դասից և ավելի 

ազատ հաղորդակցվեն միմյանց հետ` նրանց մեջ սերմանելով դրական վերաբերմունք 

լեզվի նկատմամբ, նվազագույնի հասցնել նրանց վախեր, բարդույթները և ամեն կերպ 

խթանել և գովաբանել աշակերտների միջև հաղորդակցությունը: 

Համագործակցային ուսուցման ժամանակ սովորողը պասիվ ընկալողից 

վերածվում է հայտնագործողի, հետազոտողի, հետաքրքրասերի: Մեր ուսուցման 

գործընթացի կարևոր գործառույթներից մեկը հետազոտական, ստեղծագործական 

աշխատանքի խթանումն է: Ուսուցիչը դառնում է կազմակերպիչ, խորհրդատու, 

համակարգող: 

Ուսուցիչ`Լ. Օհանյան 

 

ԴԱՍԱՊԼԱՆ 1 

 

Առարկա 

Գերմաներեն 

 Ամսաթիվ   Կիսամյակ 

1-ին 

 Դասարան 

VII 

 

Խմբի բացվածք` 11 Աղջիկ` 5 Տղա ` 6 ՕՏ` 0 ՈՒՀԿ` 3  

Թեմա`  Das Einkaufen 

Օգտագործվ

ող նյութեր 

Բաշխիչ նյութեր 

 Գնումների վերաբերյալ իրավիճակային նկարներ և 

քարտեր 

 Տեքստ գնումների մասին, տարբեր տեսակի 

խանութների մասին 

 Ամփոփիչ գրավոր աշխատանք 

Ամբողջական Արդեն սովորել են –որոշակի բառապաշար գնումների 

պատկեր վերաբերյալ, գաղափար ունեն խանութների տեսակների մասին 

Այսօր զարգացնելու են վերոնշյալ գաղափարները, լրացնելու 

 են որոշակի բառապաշար նյութի մասին, օգտագործելու են դրանք 

իրավիճակային նկարները ներկայացնելիս 

Այս դասին հաջորդելու է հավելյալ նյութ գնումների 

 վերաբերյալ 

Դասի նպատակը Սովորողները կկարողական կառուցել բանավոր խոսք թեմայի 

շրջանակներում` իրավիճակային նկարները ներկայացնելով 

Կընդլայնեն իրենց մտահորիզոնը` գիտելիքների հիման վրա 

Կզարգացնեն վերլուծությունները և քննարկումներ կատարելու 

հմտությունները 

Կզարգացնեն առանցքային բառեր որոնելու և դրանց հիման 

վրա ամփոփ միտք ներկայացնելու հմտություն: 

Ուսուցանման արդյունքներ, որոնք կփաստեն, որ ուսուցումը տեղի ունեցավ 

Վերջնարդյունքներ

ը 

Աշակերտը կկարողանա. 

 Առօրյա գնումների հետ կապված բառապաշարը 

օգտագործել 

 Ներկայացնել տարբեր խանութների անունները 

 Կազմել նախադասություններ նոր ձեռք բերված 

բառապաշարով 

Փաստացի վերջնարդյունքի չափանիշ 

 Աշակերտները կգրեն գրավոր աշխատանք 

Ուսուցչի զարգացման 

նպատակները 

ընթացիկ Նպատակներին 

ռազմավարությունը 

հասնելու 

Զարգացնել աշակերտների բանավոր խոսքը -Դասապլանում նախապատրաստել եմ 

Զարգացնել հարցադրումներ կիրառելու հարցեր, որոնք կօգնեն աշակերտին 

հմտությունը պարզաբանելու դասի խնդրահարույց 

Ձևավորող գնահատում կատարելիս կետերը 

զարգացնել խնդրահարույց կետերի շուրջ -Կազմել եմ աշխատանքներ,որոնք 

հարցադրումներ կատարելու հմտությունը կնպաստեն նոր բառապաշարի 

Ուսումնառությանը նպաստող գնահատում յուրացմանը և կիրառմանը 

կիրառելու հմտության զարգացում -Դասի ընթացքում կիրառելու եմ 

 բանավոր հետադարձ կապ դրական 

խոսքի միջոցով 

-Ուսումնառության մասին վկայությունը 

ձևավորող գնահատման դեպքում 

ստանալու եմ տրված աշխատանքների 

միջոցով, իսկ ամփոփիչ աշխատանքի 

դեպքում` միավորային գնահատականի 

միջոցով 

Գործողությո

ւններ 

/ժամ/տևողու

թյուն/ 

Ուսումնական 

գործունեություն 

 

Աշակերտներ 

Պլանավորած 

տարբերակում և ՈՒԳ 

ռազմավարություններ 

 

Ուսուցիչ 

Առանցքային 

հարցեր 

Հիմնական 

ստուգումներ 

 

2 րոպե Աշակերտները 

տեղավորվում են 
,նրանց 
ուշադրությունը 

կենտրոնացվում է 

թեմայի 
վերաբերյալ 
քարտերի վրա 

Կազմակերպական հարցեր 

-Բացակա աշակերտների 

անունների գրանցում 

Այս փուլի 

նպատակն է

 վեր 

հանել այն 

հարցերը, որոնց 

շուրջ պետք է 

ծավալվի 

քննարկումը 
5 րոպե Լսում և ըմբռնում 

են դասի 

նպատակը, 

ձևակերպվում է 

իրենց 

ուսումնառության 

նպատակը 

Պարզաբանում և 

աշակերտներին է փոխանցում 

տվյալ դասաժամի 

ուսումնառության նպատակը 

աշակերտների միջոցով 

ձևակերպում է թիրախները 

Մտագրոհի միջոցով 

կապ է հաստատվում իրենց 

ունեցած նախկին 

գիտելիքների հետ և 

կառուցվում նոր 

գաղափարներն ու 
մտքերը 

 

12 րոպե Աշակերտները 

կատարում են 

տրված 

առաջադրանքը 

Աշակերտներին տրվում են 

տարբեր խանութների 

տեսակների անուններով 

թերթիկ համապատասխան 

բառապաշարով 

-Զարգացնել 

աշակերտների 

իմացությունը 

ուսումնասիրվող 

նյութից 

-Բացահայտել և 

վերացնել 

աշակերտների 

կողմից 
թյուրըմբռնումները 

5 րոպե Աշակերտները Աշխատանքները Այս փուլի 

 մտածում են

 և 

արտահայտում 
են իրենց մտքերը 

ամփոփվում են 

հայտորոշիչ հարցերով 

նպատակն է նախապատրաստել աշակերտներին 
ամփոփիչ 
աշխատանքին 

15 րոպե Գրում են 

գրավոր 

ամփոփիչ 

աշխատանքը 

Տալիս է ամփոփիչ գրավոր 

աշխատանքը առանձին 

անհատական թղթերի 
վրա 

Կատարել 

միավորային 

գնահատում 

Գնահատու
մ 

Այս դասի ընթացքում կատարելու եմ ուսուցանող գնահատում 
վերոնշյալ առաջադրանքների միջոցով և միավորային                գնահատում 
ամփոփիչ աշխատանքի օգնությամբ 

Տնային 
հանձնարար
ություն 

կարդալ և թարգմանել , Սովորել նոր բառապաշարը 

Դասի 
անդրադար
ձ 

Բոլոր աշակերտները ակտիվորեն մասնակցում էին դասին: 

Աշակերտները ներգրավված էին դասապրոցեսում: Կարողանում էին 

հաղորդակցվել գերմաներենով,կազմել նախադասություններ գնումներ 

թեմայի վերաբերյալ: Նույնիսկ ոչ շատ լավ ընդունակություններով 

աշակերտները կարողանում էին արտահայտվել: Սակայն մի փոքր 

թերանում էին կիրառել նոր բառապաշարը: 

Անակնկալներ չեղան: 

Ամեն ինչ ստացվեց պլանավորածի պես: 

Կցանկանայի զույգերով աշխատանք հանձնարարել, կազմել 

երկխոսություն, սակայն ժամանակի սղության պատճառով դա չէի 

ներառել պլանավորման մեջ: 

Սովորեցին շատ նոր բաներ խանութների տեսակների 

մասին/անվանումնեը գերմաներենով / և թե ինչ կարող են գնել այս կամ 

այն խանութից: 

Ամփոփելով աշակերտների կատարած աշխատանքները` պարզեցի, որ 

աշակերտները լավ են յուրացրել նյութը, սակայն կարող էին ել ավելի 

լավ գրել աշխատանքը: 

Նախատեսել էի տրված աշխատանքների միջոցով խթանել 

աշակերտների մասնակցությունը, բանավոր առօրյա խոսքային 

հմտությունները և ունակությունները, ընդլայնել «Գնումներ» թեմայի 

մասին նրանց գիտելիքները, կարծում եմ դա ստացվեց: 

Ցանկանում էի աշակերտների մոտ հետաքրքրության աճ արձանագրել: 

Կարելի է ասել, որ դա ևս ստացվեց, որովհետև աշակերտները շատ 

ոգևորված էին: 

ԴԱՍԱՊԼԱՆ 2 
 

Ուսուցիչ` Լ. Օհանյան 

 

Առարկա 

 

Անգլերեն 

 Ամսաթիվ   Կիսամյա

կ 1-ին 

 Դասարա

ն VII 

 

Խմբի բացվածք` 11 Աղջիկ`   5 Տղա `  6 ՕՏ` 0 ՈՒՀԿ` 3 

Թեմա` Das Einkaufen 

Օգտագործվող 

նյութեր 

Բաշխիչ նյութեր 

 Քարտեր գնումների և խանութների տեսակների 

վերաբերյալ 

 Ամփոփիչ գրավոր աշխատանք 

Ամբողջական 

պատկեր 

Արդեն սովորել են – գնումների վերաբերյալ բառապաշար, 

գաղափար ունեն խանութների տեսակների մասին, 

Այսօր զարգացնելու են վերոնշյալ գաղափարները, ավելացնելու են 

որոշակի բառապաշար և նյութ խանութների մասին` օգտագործելով 

ածականների համեմատության աստիճանները 

Այս դասին հաջորդելու է, «Գնումները որպես հոբբի » 

Դասի նպատակը Սովորողները կկարողական կառուցել բանավոր խոսք թեմայի 

շրջանակներում խճանկարի մեթոդով 

Կզարգացնեն վերլուծությունները և քննարկումներ կատարելու 

հմտությունները 

Կզարգացնեն բանավոր խոսքի հմտություններ և կարողություններ: 

Ուսուցանման արդյունքներ, որոնք կփաստեն, որ ուսուցումը տեղի ունեցավ 

Վերջնարդյունքները Աշակերտը կկարողանա. 

 Ներկայացնել նյութը առավել հարուստ և բովանդակալից` 

համագործակցելով միմյանց հետ 

 Գիտակցել միմյանց օգնելու կարևորությունը 

 Յուրացնել դրանց լավագույն արժեքները, 

 Լսել դասընկերոջը, հարգել նրա տեսակետը 

 Ապահովել դրական փոխկապակցվածություն 

Փաստացի վերջնարդյունքի չափանիշ 

 Աշակերտները կգրեն ամփոփիչ գրավոր աշխատանք 

Ուսուցչի զարգացման ընթացիկ նպատակները Նպատակներին հասնելու 

ռազմավարությունը 

Զարգացնել հենակետային 

խմբերով աշխատելու 

ռազմավարությունը 

Զարգացնել հարցադրումներ 

կիրառելու հմտությունը 

Ձևավորող գնահատում 

կատարելիս զարգացնել 

խնդրահարույց կետերի շուրջ 

հարցադրումներ կատարելու 

հմտությունը 

Զարգացնել հայտորոշող 

հարցադրում կազմելու և 

կատարելու հմտությունը 

Ուսումնառությանը նպաստող 

գնահատում կիրառելու 

հմտության զարգացում 

-Կազմել եմ աշակերտների համագործակցող խմբեր, 

որոնցում ներառված են բարձր առաջադիմություն և 

ցածր առաջադիմություն ունեցող աշակերտներ: 

-Դասապլանում նախապատրաստել եմ հարցեր, որոնք 

կօգնեն աշակերտին պարզաբանելու դասի 

խնդրահարույց կետերը 

-Կազմել եմ հայտորոշող հարցեր, որոնք կօգնեն 

հայտնաբերել, թե որ մակարդակում է գտնվում և որն է 

լինելու դասի հաջորդ քայլը: 

-      Համագործակցային      ուսումնառության 

մեթոդով ` Խճանկարով, փորձելու եմ էլ ավելի 

մոտիվացնել   աշակերտներին   արտահայտել իրենց 

մտքերը 

-Դասի ընթացքում կիրառելու եմ բանավոր 

հետադարձ կապ դրական խոսքի միջոցով 

Գործողությ
ուններ 
/ժամ/տևող

ություն/ 

Ուսումնական 

գործունեություն 

 

Աշակերտներ 

Պլանավորած 

տարբերակում և 

ՈՒԳ ռազմավարություններ 

Ուսուցիչ 

Առանցքային 

հարցեր 

Հիմնական 

ստուգումներ 

 

2 րոպե Աշակերտները 

տեղավորվում են 

համապատասխան 

սեղանի շուրջ 

Կազմակերպական հարցեր 

-Բացակա աշակերտների 

անունների գրանցում 

Այս փուլի նպատակն 

է վեր հանել այն 

հարցերը, որոնց շուրջ 

պետք է ծավալվի 
քննարկումը 

3 րոպե Լսում և ըմբռնում է 

դասի նպատակը, 

ձևակերպում է իր 

ուսումնառության 

նպատակը 

Պարզաբանում և աշակերտներին 

է փոխանցում տվյալ դասաժամի 

ուսումնառության նպատակը 

աշակերտների միջոցով 

ձևակերպում է 
թիրախները 

 

10 րոպե Աշակերտները 

խմբերով 

աշխատում են 

տրված 

առաջադրանքի 

վրա 

Աշակերտներին բաժանում է 

այնպես, որ խմբում լինեն խառը 

ընդունակություններով, 

փորձառությամբ և սեռով 

պայմանավորված, տալիս է 4 

տարբեր առաջադրանքներ 
յուրաքանչյուր խմբին 

Զարգացնել 

աշակերտների 

իմացությունը 

ուսումնասիրվող 

նյութից 

 

5 րոպե Աշակերտները 

արտահայտում են 

իրենց մտքերը 

Աշխատանքները ամփոփվում են 

հայտորոշիչ հարցերով 

10 րոպե Նոր կազմավորված 

խմբերը աշխատում 

են տրված 
առաջադրանքի վրա 

Խմբերը 

վերակազմավորվում են , 

յուրաքանչյուր խմբում 1 

աշակերտ նախորդ 

խմբից:  
 

 

5 րոպե Աշակերտները 

արտահայտում են 

իրենց մտքերը 

Աշխատանքները 

ամփոփվում են 

Այս փուլի նպատակն 

է պատրաստել 

աշակերտներին 

ամփոփիչ 

աշխատանքին 

10 րոպե Գրում են գրավոր 

ամփոփիչ աշխատանքը 

Տալիս է ամփոփիչ 

գրավոր աշխատանքը 

առանձին անհատական 
թղթերի վրա 

Կատարել միավորային 

գնահատում 

Գնահատում Այս դասի ընթացքում կատարելու եմ ուսուցանող և միավորային 
գնահատում ամփոփիչ աշխատանքի օգնությամբ 

Տնային 
հանձնարար
ություն 

Գրել շարադրություն « Das Einkaufen » 

Դասի 
անդրադարձ 

Բոլոր աշակերտները ակտիվորեն մասնակցում էին դասին: 

Համագործակցությունը հաջողված էր: Աշակերտները ներգրավված էին 

դասապրոցեսում: Շատ լավ կարողանում էին հաղորդակցվել 

գերմաներենով, միմյանց սովորեցնել իրենց յուրացրած թեմաները: Նույնիսկ 

ոչ շատ լավ ընդունակություններով աշակերտները կարողանում էին 

արտահայտվել: 

Ամեն ինչ ստացվեց պլանավորածի պես: 

Կցանկանայի համեմատել առցանց և ավանդական գնումների 

առավելությունները և բացասական կողմերը, սակայն ժամանակի 

սղության պատճառով, դա չէի ներառել պլանավորման մեջ: Սովորեցին 

շատ նոր բառեր գնումների վերաբերյալ, խանութի անունները, կազմեցին 

հետաքրքիր երկխոսություններ 

Ամփոփելով աշակերտների կատարած աշխատանքները` պարզեցի, որ 

աշակերտները բավականին լավ են յուրացրել նյութը, կարողանում են 

համագործակցային ուսումնառության մեթոդով զարգացնել բանավոր խոսքը 

և կիրառել: 

Նախատեսել էի խճանկարի միջոցով խթանել աշակերտների 

մասնակցությունը, համագործակցային հմտությունները և 

ունակությունները, ընդլայնել գնումների մասին գիտելիքները, կարծում եմ 

դա ստացվեց: 

Ցանկանում էի աշակերտների մոտ հետաքրքրության աճ արձանագրել: 

Կարելի է ասել, որ դա ևս ստացվեց, որովհետև աշակերտները բավականին 

ոգևորված էին և ակտիվ: 

